
CONVENIO ENTRE A AXENCIA TURISMO DE GALICIA E ASPANAES PARA TRABALLOS DE
URBANIZACION A REALIZAR NA CONTORNA DO CENTRO DE DIA PARA PERSOAS CON
TRASTORNO DE ESPECTRO AUTISTA.

MEMORIA XUSTIFICATIVA

O xerente de Turismo de Galicia
DECLARA:

Que esta Axencia Turismo de Galicia formalizou coa Asociacion de Pais de Persoas con Trastorno de
Espectro Autista (TEA), ASPANAES, o instrumento convencional arriba referido por un periodo de

vixencia que abrangue dende o dia da sua sinatura ata o 31 de decembro de 2021.

Que o instrumento convencional ten por obxecto establecer as bases de colaboracion entre a Axencia
de Turismo de Galicia e ASPANAES para a realizacion de traballos de urbanizacién a realizar na

contorna do Centro de Dia para Persoas con Trastornos de Espectro Autista.

Que existe converxencia de intereses entre as entidades asinantes en orden & consecucién obxecto

referido.

Que o instrumento convencional que se pretende asinar se fundamenta no seguinte:

Primeiro.- A Axencia Turismo de Galicia € a axencia publica autonémica creada co obxectivo de
impulsar, coordinar e xestionar a politica autonémica en materia de turismo e, en especial, a promocién
e a ordenacion do turismo dentro da comunidade e a conservacién e promocion dos Camifios de

Santiago.

Para lograr esta finalidade a Axencia Turismo de Galicia acomete, no ambito das suas competencias, un
decidido apoio a promocion e fomento do sector turistico de Galicia a través daquelas accions que lle
permiten acadar os seus obxectivos. No exercicio das suas funcidns correspondelle executar as
medidas definidas para a promocion e fomento do sector turistico de Galicia, levar a cabo plans e
programas de accion e colaborar no desenvolvemento de actuaciéns que lle permitan acadar os seus

obxectivos.

Segundo.- A Asociacion de Pais de Persoas con Transtorno de Espectro Autista (TEA), ASPANAES
solicitou con data 3 de abril de 2019 a cesion do uso do edificio do camping sito no Monte do Gozo con
destino a un servizo de atencidn diurna terapéutica para persoas con TEA y servizos de prevencion das

situacions de dependencia e promocion da autonomia persoal.

ASPANAES é unha entidade declarada de utilidade publica polo Ministerio de Xustiza e Interior, en
virtude da Orde do 9 de abril de 1996, atépase inscrita no Rexistro de Asociacions da Conselleria de
Xustiza, Interior e Administraciéns Publicas, segundo resolucion de data 10 de decembro de 1079, con
n° de rexistro 824, esta acollida o réxime fiscal das entidades sen fins lucrativos e dos incentivos fiscais
ao mecenazgo, regulado polo Lei 49/2002 do 23 de decembro e inscrita como prestadora de servizos
socias co numero E-85 e como entidade de accidon voluntaria co n°® O-30 e dispén de 6 centros

autorizados pola Conselleria de Politica Social da Xunta de Galicia.

Terceiro.- O Parque do Monte do Gozo é un ben de natureza patrimonial da SA de Xestion do Plan
Xacobeo, cunha superficie construida de 110.885 metros cadrados e referencia catastral
001103900NH44G0001SA. Nesta parcela atépase encravado o edificio do camping, de 7235 m2.

Tanto a parcela como o edificio foron cedidos a ASPANAES a través do convenio de colaboracién entre
a Axencia Turismo de Galicia, a S.A. de Xestion do Plan Xacobeo e ASPANAES para a cesién de uso do
edificio do camping situado no parque do Monte do Gozo, asinado con data 13.08.2019, por un prazo de
33 anos a contar dende a sinatura do documento privado de cesién, con posibilidade de prorroga por un
prazo que non exceda da metade inicial de permanecer as circunstancias de interese publico que
determinan a formalizacion da cesion de uso, se asi o0 acorda a SA de Xestion do Plan Xacobeo, previa
peticion da Asociacion formulada con anterioridade ao remate do prazo de cesion. Asi mesmo, durante a
cesioén, o edificio destinarase a fins de interese publico e social, sen beneficio para a entidade

cesionaria.

Froito deste convenio plantexaronse unhas actuaciéns a realizar no edificio que se centraron en
reformar, reparar e mellorar o inmoble levando a cabo traballos na estrutura, nos cerramentos, nas
instalaciéns, nas cubertas e actuando na cimentacion, nas carpinterias, no terreo e na adecuacion do

interior.

Pero nese proxecto non se incluian obras de urbanizacion da parcela, nin actuacions nos edificios
existentes na mesma adicados a vestiarios da piscina, almacén de material da piscina e recepcién e
enfermeria do antigo camping, que son necesarias co fin de que harmonicen exteriormente coa

contorna.

Cuarto.- Os traballos a executar poden agruparse en varios bloques:

1. Patios interiores: Estan situados na fachada dianteira. Por un deles encéntrase a entrada principal do
edificio e polo outro accédese a varias salas da planta inferior. Quedan delimitados por unhas
beirarrias perimetrais, realizadas en formigén pulido, que serven para cumprir os itinerarios accesibles.
As obras a realizar conduciran a minorar as labores de mantemento dos mesmos, conseguir unha boa
iluminacién dos percorridos e conservar as arbores de folla caduca existentes, que serven para dar

sombra ao edificio nos meses de veran e crear un espazo agradable para o desfrute dos usuarios.

2. Rehabilitacion terraza: Serve de cuberta ao edificio dos vestiarios, e a sta reparacion consistira no
saneado das baldosas rotas, impermeabilizacion de toda a superficie, colocacion dun novo solado,

levantado da barandilla para posterior reutilizacion adaptandoa a normativa vixente.

3. Edificio de recepcion: Esta situado no oeste da parcela, e adicabase a recepcion e enfermeria do
camping. Actualmente encontrase en moi mal estado e non se contempla darlle un uso especifico nin a

sua rehabilitacion, pero plantéxase darlle un aspecto exterior digno.

4. Edificio de vestiarios da piscina e almacén anexo: Consiste nunha edificacion que se adicaba a
vestiarios masculinos e femininos dos usuarios das piscinas, e adosado ao mesmo encontrase un
almacén de material de piscina e un pérche, que estan debaixo da ala sur do edificio principal. O estado
de conservacion é nulo, polo que, igual que ao edificio de recepcion, plantéxase darlle un aspecto

exterior digno.

5. Instalacion de iluminacion exterior: Actualmente a parcela non conta con ningun tipo de iluminacion
exterior, xa que existen algunhas farolas que non funcionan, estan rotas, oxidadas ou sinxelamente
arrancaronas. Considérase necesario un minimo de iluminacién, ao menos, nos recorridos que poidan

realizar os vehiculos, na parte dianteira, como na traseira, e na parte sur, na zona que limita coa piscina.

Quinto.- A Axencia Turismo de Galicia aportara os fondos necesarios para estes traballos de
urbanizacion coa pretension de desenvolver a través da presente actuacion actividades vinculadas ao

turismo inclusivo e centro demostrativo dun turismo socialmente responsable e inclusivo.

Para isto, ASPANAES organiza para os usuarios do centro, entre outros, programas vacacionais que
facilitan o acceso ao ocio, a cultura e a natureza nas condicions de maior accesibilidade, melloran a
calidade de vida e autonomia das persoas con TEA e impulsan a normalizacion gracias a interaccion
con outras persoas e ao desenvolvemento de diferentes actividades que non se atopan incorporadas

dentro das suas rutinas.

Con estas actividades ofrécense oportunidades de inclusion social e facilitase a accesibilidade cognitiva
na contorna do Camifio de Santiago para persoas con TEA e outras persoas con capacidades

diferentes.

Sexto.- Ao ser ASPANAES a unica entidade que pode desenvolver a actuacién subvencionada, xa que
€ a entidade que ten a cesion do uso da parcela e o edificio do parque do Monte do Gozo titularidade da
S.A. de Xestion do Plan Xacobeo, e de acordo coas especificas necesidades inherentes ao colectivo ao
que van dirixidas, considéranse razéns que acreditan o seu interese publico e social e, polo tanto, non é

posible promover a concorrencia publica.

Que a través deste convenio, outérgase a ASPANAES unha subvencion directa en virtude do disposto
no artigo 19.4 c) da Lei 9/2007, do 13 de xuio, de Subvenciéns de Galicia, polas razéns de interese
publico, expostas nos puntos anteriores e que dificultan a sta convocatoria publica, de conformidade co

previsto no artigo 26.2.a) da Lei 9/2007 do 13 de xufio, de subvencions de Galicia.

Que os intereses converxentes das partes asinantes exclien o animo de lucro, e non poden satisfacerse
axeitadamente mediante a celebracion dun contrato dos contemplados na Lei 9/2017, do 8 de
novembro, de contratos do sector publico, pola que se transpofen ao ordenamento xuridico espafol as
Directivas do Parlamento Europeo e do Consello 2014/23/UE e 2014/24/UE, de 26 de febreiro de 2014,

ou doutro instrumento alleo a natureza estritamente convencional.
En atencién ao exposto, e a fin de dar cumprimento ao preceptuado no artigo 15.2. da Lei 1/2016, de 18
de xaneiro, de transparencia e bo goberno, estimase xustificado o recurso a sinatura do instrumento

convencional que se pretende, con exclusion doutras figuras.

E para que conste, asinase esta memoria, en Santiago de Compostela

O xerente de Turismo de Galicia

Emilio José de la Iglesia Lema

% Xacobeo 2021


https://sede.xunta.gal/cve?idcve=iOvszhdKe1

		2021-04-29T09:43:44+0200
	Xunta De Galicia
	DE LA IGLESIA LEMA, EMILIO JOSE
	Sinatura de Aprobación




